
A.L. 304 tal-2018

ATT DWAR IS-SAĦĦA
(KAP. 528)

Regolamenti tal-2018 dwar Netwerks ta' Referenza Ewropej

BIS-SAĦĦA tas-setgħat mogħtija bl-artikolu 30 tal-Att dwar is-
Saħħa, il-Ministru għas-Saħħa għamel dawn ir-regolamenti li ġejjin:

Titolu u skop.1. (1) It-titolu ta’ dawn ir-regolamenti hu r-Regolamenti tal-
2018 dwar Netwerks ta' Referenza Ewropej. 

(2) L-għan ta’ dawn ir-regolamenti huwa l-implimentazzjoni
tal-Artikolu 12 tad-Direttiva 2011/24/UE tal-Parlament Ewropew u
tal-Kunsill tad-9 ta’ Marzu 2011 dwar l-applikazzjoni tad-drittijiet tal-
pazjenti fil-qasam tal-kura tas-saħħa transkonfinali.

Tifsir.2. F’dawn ir-regolamenti, sakemm ir-rabta tal-kliem ma
teħtieġx xort’oħra:

Kap. 465
Kap. 528

"Awtorità tal-Liċenzjar" tfisser is-Suprintendent tas-Saħħa
Pubblika hekk kif stabilit fl-Att dwar is-Saħħa Pubblika u fl-Att dwar
is-Saħħa;

"fornitur tal-kura tas-saħħa" tfisser faċilità tal-kura tas-saħħa
liċenzjata li tipprovdi kura tas-saħħa;

"Kumitat Konsultattiv" tfisser il-Kumitat Konsultattiv
Nazzjonali;

"Netwerks ta' referenza Ewropej" tfisser in-netwerks ta' referenza
Ewropej stabbiliti taħt l-Artikolu 12 tad-Direttiva 2011/24/UE tal-
Parlament Ewropew u tal-Kunsill tad-9 ta’ Marzu 2011 dwar l-
applikazzjoni tad-drittijiet tal-pazjenti fil-qasam tal-kura tas-saħħa
transkonfinali.

Funzjonijiet tal-
Awtorità tal-
Liċenzjar.

3. L-Awtorità tal-Liċenzjar hija awtorizzata li tawtorizza
fornitur tal-kura tas-saħħa sabiex japplika biex jissieħeb fin-Netwerk.

Kumitat 
Konsultattiv 
Nazzjonali.

4. Għandu jkun hemm Kumitat Konsultattiv magħruf bħala
Kumitat Konsultattiv Nazzjonali sabiex jevalwa u jagħti parir lill-
Awtorità tal-Liċenzjar fuq talbiet preżentati minn fornituri tal-kura tas-
saħħa li joperaw f’Malta sabiex jissieħbu f’Netwerks ta' Referenza
Ewropej kemm bħala ċentri ta’ għarfien espert jew bħala msieħba
affiljati.

Ħatra tal-
Kumitat 
Konsultattiv.

5. (1) L-Awtorità tal-Liċenzjar għandha taħtar Kumitat
Konsultattiv li għandu jkun magħmul minn tliet (3) membri, b’wieħed
(1) mill-membri għandu jservi bħala Chairperson.

(2) L-Awtorità tal-Liċenzjar għandha taħtar segretarju tal-
Kumitat. Is-Segretarju għandu jkun membru tas-servizz pubbliku.

(3) Il-Kumitat Konsultattiv għandu jagħmel provvedimenti
dwar ħwejjeġ jew proċedura li jidhirlu meħtieġa għall-aħjar
implimentazzjoni tal-funzjonijiet tal-Kumitat Konsultattiv.

Applikazzjoni. 6. (1) Sabiex ikunu jistgħu jinkitbu bħala ċentri ta’ għarfien
espert jew bħala msieħba affiljati, fornituri tal-kura tas-saħħa
għandhom jissottomettu applikazzjoni bil-miktub lill-Awtorità tal-
Liċenzjar.

(2) L-applikazzjonijiet għandhom jiġu sottomessi bil-kitba lill-
Awtorità tal-Liċenzjar, fil-formola preskritta mill-Awtorità tal-
Liċenzjar.

(3) L-Awtorità tal-Liċenzjar għandha tirreferi l-applikazzjoni
lill-Kumitat Konsultattiv sabiex jevalwaha. Sussegwentement, il-
Kumitat Konsultattiv għandu jippreżenta r-rakkomandazzjonijiet
formali tiegħu lill-Awtorità tal-Liċenzjar.

Funzjonijiet tal- 
Kumitat 
Konsultattiv.

7. (1) Il-Kumitat Konsultattiv għandu jevalwa l-
applikazzjonijiet li tirċievi l-Awtorità tal-Liċenzjar għal ċentri ta’
għarfien espert jew bħala msieħba affiljati.

(2) L-applikazzjonijiet sottomessi għandhom jiġu evalwati
skont id-Direttiva 2011/24/UE tal-Parlament Ewropew u tal-Kunsill
tad-9 ta’ Marzu 2011 dwar l-applikazzjoni tad-drittijiet tal-pazjenti fil-
qasam tal-kura tas-saħħa transkonfinali u kull att ta' implimentazzjoni
u deċiżjoni delegata magħmula taħtha, u għandhom jissodisfaw ir-
regoli stabiliti minn żmien għal żmien mill-Awtorità tal-Liċenzjar. Il-
Kumitat Konsultattiv Nazzjonali jista’ jadatta l-għodda ta’
evalwazzjoni li jqis li huma xierqa, wara li jikseb l-approvazzjoni tal-
Awtorità tal-Liċenzjar.

(3) Wara li tirċievi r-rakkomandazzjonijiet tal- Kumitat
Konsultattiv, l-Awtorità tal-Liċenzjar tista’ toħroġ in-nomina lill-
fornitur tal-kura tas-saħħa biex jissieħeb fin-Netwerk fil-livell
speċifikat.

(4) Is-sħubija fin-Netwerk għandha tkun suġġetta għall-
kundizzjonijiet magħmula mill-Awtorità tal-Liċenzjar. 

(5) F’kull stadju tal-evalwazzjoni tal-applikazzjoni u wara s-

sħubija fin-Netwerk, l-Awtorità tal-Liċenzjar u l- Kumitat Konsultattiv
jistgħu jitolbu lill-applikant sabiex jippreżenta dokumentazzjoni jew
informazzjoni oħra apparti dik preżentata flimkien mal-applikazzjoni.

(6) Il-ħatra ta’ fornitur tal-kura tas-saħħa bħala ċentru ta’
għarfien espert jew bħala msieħeb affiljat tan-Netwerk għandha tkun
suġġetta għal reviżjoni mill-Awtorità tal-Liċenzjar li ssir kull ħames
(5) snin.

(7) Il-fornitur tal-kura tas-saħħa li jissieħeb fin-Netwerk
għandu jissodisfa u jimxi mal-obligazzjonijiet u responsabilitajiet tas-
sħubija fin-Netwerk.

Konsegwenzi 
ta’ ksur.

8. Is-sħubija ta’ fornitur tal-kura tas-saħħa bħala ċentru ta’
għarfien espert jew bħala msieħeb affiljat tan-Netwerk tista’ tiġi rtirata
mill-Awtorità tal-Liċenzjar meta jkun hemm ksur ta’ xi kundizzjoni
tas-sħubija.

Protokolli 
addizzjonali.

9. L-Awtorità tal-Liċenzjar tista’ minn żmien għal żmien
tintroduċi protokolli addizzjonali għall-implimentazzjoni ta’ dawn ir-
regolamenti.

